ՀԻՄՆԱՎՈՐՈՒՄ
«Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» ՀՀ կառավարության որոշման նախագծի ընդունման

1. Կարգավորման ենթակա ոլորտի կամ խնդրի սահմանումը
[bookmark: _GoBack]Սույն նախագծով նախատեսվում է ներդնել բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիր (այսուհետ՝ Ծրագիր), որի շրջանակներում մատչելի վերանորոգման վարկերի (այսուհետ՝ Վարկ) ապահովման հնարավորություն կստեղծվի բնակչության համար ապահովել բնակարանային պայմանների և էներգաարդյունավետության բարելավումը՝ զուգահեռաբար ներգրավելով քաղաքաշինության բնագավառում առկա չիրացված ներուժը:

2 . Առկա իրավիճակը
 Հայաստանի Հանրապետությունում՝ վիճակագրական տվյալների համաձայն, առկա է 19183 բազմաբնակարան շենք՝ 446.0 հազար բնակարաններով, և 417,3 հազար բնակելի տուն (ընդհանուր առմամբ՝ շուրջ 860.0 հազար բնակելի միավոր): Առկա բնակարանային ֆոնդի շուրջ 80%-ը (մոտ 690.0 հազար բնակելի միավոր) շահագործման է հանձնվել խորհրդային տարիներին և այդ ֆոնդի զգալի մասում՝ սեփականաշնորհման գործընթացից ի վեր, վերանորոգման աշխատանքներ չեն իրականացվել: 
Բնակարանային ֆոնդի նշված հատվածում իրականացված չեն նաև էներգաարդյունավետության միջոցառումներ, ինչի արդյունքում՝ թեև տնային տնտեսություններն իրենց եկամուտների զգալի (եթե ոչ հիմնական) մասն ուղղում են էներգիայի սպառման դիմաց ծախսերի վճարմանը, չեն կարողանում բավարար չափով ապահովել իրենց բնակելի տարածքների լիարժեք ջեռուցումը: 
ՀՀ կառավարության 2022 թվականի մարտի 24-ի N398-Լ որոշմամբ հավանության արժանացած՝ Էներգախնայողության և վերականգնվող էներգետիկայի 2022-2030 թվականների ծրագրի համաձայն ՀՀ տնային տնտեսությունների կեսից ավելին՝                58.6%-ը չի կարողանում իր կացարանը բավարար չափով ջեռուցել ցուրտ ամիսներին և, ըստ Եվրոստատի սահմանման, կարող է համարվել էներգետիկ աղքատ։ 
Դրան զուգահեռ, 2020-2022 թվականների ընթացքում՝ պայմանավորված COVID-19 համավարակի և 44-օրյա պատերազմի ժամանակահատվածում սահմանափակումներով և տեղաշարժման դժվարություններով, ինչպես նաև վերջին շրջանում ռուս-ուկրաինական հարաբերություններով և Ռուսաստանի Դաշնության նկատմամբ սահմանված պատժամիջոցների կիրառմամբ, արձանագրվում է քաղաքաշինության բնագավառում գործունեություն իրականացնող աշխատուժի սահմանափակ արտահոսք կամ որոշակի ներհոսք: Այս հանգամանքներով պայմանավորված՝ շինարարական շուկան ներկայումս գտնվում է վերադասավորման փուլում: 
Միևնույն ժամանակ, հնարավոր է, որ վերը թվարկված հանգամանքների վերացման պարագայում աշխատուժի հետադարձ հոսքեր (ամբողջական կամ մասնակի) տեղի կունենան: Այս ռիսկերը կառավարելու նպատակով անհրաժեշտություն է առաջանում այս մասնագետների համար ստեղծել զբաղվածության հնարավորություն, աշխատանքի կանխատեսելի դաշտ:
Ծրագրի նպատակը՝ բնակարանային պայմանների և էներգաարդյունավետության բարելավման ապահովումն է, զուգահեռաբար ներգրավելով քաղաքաշինության բնագավառում առկա չիրացված ներուժը:
Հանրապետությունում բնակչության զբաղվածության, աղքատության և զբաղվածություն ունեցող անձանց վարկունակության ցուցանիշների համադրության արդյունքում կարելի է կանխատեսել, որ բնակարանների և անհատական բնակելի տների էներգաարդյունավետ վերանորոգման աշխատանքներ իրականացնելու ցանկություն կարող են ունենալ այդ բնակելի տարածքերում բնակվող տնային տնտեսությունների մոտ 40%-ը:  
1. Կարգավորման նպատակները, ակնկալվող արդյունքը
Ծրագրի իրականացման արդյունքում ակնկալվում է բնակարանների և բնակելի տների էներգաարդյունավետ վերանորոգման վարկերի մասով ցուցաբերել աջակցություն, ինչը հնարավորություն կտա՝
- որոշակի թիրախների կիրառմամբ բարելավել բնակչության բնակարանային պայմանները,
- բարձրացնել երկրորդային շուկայի բնակարանների արժեքը՝ խթանելով առաջարկը գույքի վարձակալության շուկայում,
- ապահովել շինարարության ոլորտի մասնագետների զբաղվածություն, ինչն իր հերթին կբերի տնտեսական և ապրանքաշրջանառության որոշակի ակտիվության,
- կրճատել էներգետիկ աղքատության ցուցանիշը և ջերմոցային գազերի արտանետումների ծավալը:
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ
Նախագիծը մշակվել է ՀՀ քաղաքաշինության կոմիտեի կողմից՝ հիմք ընդունելով ՀՀ փոխարչապետ Համբարձում Մաթևոսյանի մոտ կայացած քննարկումների արդյունքում տրված հանձնարարականը:
5. Իրավական ակտի՝ նորմատիվ բնույթի հիմնավորվածությունը
----
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում լրացուցիչ ՀՀ պետական բյուջեի ծախսերում կառաջանան ավելացումներ։
Միաժամանակ, Ծրագրի շնորհիվ տնտեսության և ապրանքաշրջանառության մեջ որոշակի ակտիվության շնորհիվ կապահովվեն նաև լրացուցիչ մուտքեր՝ գործարքներից, աշխատավարձերից հարկերի, տուրքերի ձևով:
7. Իրավական ակտի նախագծի մշակման համար հիմք դարձած ֆինանսական, տնտեսական հաշվարկները, վիճակագրական տվյալները, սոցիալական հարցման, հետազոտությունների, վերլուծությունների կամ դիտարկման արդյունքները, ինչպես նաև իրավական ակտի նախագծի ընդունումը հիմնավորող այլ տվյալներ
Նախագծի մշակման համար հիմք են հանդիսացել՝
Բազմաբնակարան շենքի բնակարանի մակերեսը՝ միջինը 100քմ, իսկ վերանորգման արժեքը՝ 1 քառ. մետրի հաշվարկով, 70.0 հազ. դրամ,
Անհատական բնակելի տան մակերեսը՝ միջինը 100քմ, իսկ վերանորգման արժեքը՝                  1 քառ. մետրի հաշվարկով, 100.0 հազ. դրամ,
Վարկի տոկոսադրույքի և վարկի գործողության ժամկետի համար հիմք են հանդիսացել Հայաստանի Հանրապետությունում գործող ռեզիդենդ բանկերի կայքերում հրապարակված՝ վերանորոգման վարկերի համար հաշվարկվող տոկոսադրույքների տվյալները: 
Յուրաքանչյուր հաջորդ տարվա համար ֆինանսական միջոցների ավելացման (պակասեցման) հարցը կքննարկվի տվյալ տարվա բյուջետային գործընթացի շրջանակներում՝ հաշվի առնելով Ծրագրի մասով նախորդ տարիներին կատարված փաստացի ծախսերը:
9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ազգային ժողովի 2021 թվականի օգոստոսի 26-ի NԱԺՈ-002-Ն որոշմամբ հավանության արժանացած ՀՀ կառավարության հնգամյա ծրագրի «2.2 Կայուն զարգացում և կանաչ տնտեսություն» և «3.4 Էներգետիկա» բաժիններով և ՀՀ կառավարության 2022 թվականի մարտի 24-ի N398-Լ որոշմամբ հավանության արժանացած՝ Էներգախնայողության և վերականգնվող էներգետիկայի 2022-2030 թվականների ծրագրով,  ՀՀ կառավարության 2021 թվականի ապրիլի 8-ի N531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրով ամրագրված թիրախներ:
10. Ծրագրի հիմնական ռիսկերը
 Ծրագրի իրականացման մասով հնարավոր ռիսկերն են՝
1) Ծրագրի բարձր պահանջարկի դեպքում՝ պետական աջակցության ցուցաբերման համար անհրաժեշտ ֆինանսական միջոցների անբավարարություն (դիտարկվում է որպես կառավարելի ռիսկ և, ըստ անհրաժեշտության, կվերնայավի հատկացված միջոցների չափը),
2) Ծրագրին դիմելիության ցածր պահանջարկ (դիտարկվում է որպես կառավարելի ռիսկ որը կարելի է կարգավորել Ծրագրի պայմանների վերանայման միջոցով),
3) ֆորս մաժորային իրավիճակներ (երկրաշարժ, հրդեհ և այլն)։
